
FØREORD  
 
 

Rådgivende Biologer AS har på oppdrag frå Opus Bergen AS utført ei enkel kartlegging av strandsona 

og øvre delar av sjøsona på Nordre Bildøy, i Fjell kommune. Opus Bergen har vore engasjert av Fjell 

kommune, i samarbeid med Lie-gruppen AS, for å utarbeide ein områdeplan for Nordre Bildøy, vest 
for Straume. Arbeidet med planprogrammet er satt i gang og formålet med denne kartlegginga er å 

finne ut om det er tema som skal utredast og soleis må inn i planprogrammet og i planbeskrivinga på 

eit seinare tidspunkt.    
 

Denne rapporten presenterer resultata frå kartlegging utført den 19. september 2009 i strand og sjøsona 

på Nordre Bildøy. Flora og fauna er artsbestemt av M. Sc. Mette Eilertsen. 
 

Rådgivende Biologer AS takkar Opus Bergen ved Nancy Jensen for oppdraget. 

Bergen, 13. november 2009. 

SAMANDRAG  
 

Eilertsen, M. 2009 

Kartlegging med verdivurdering av biologisk mangfald på Nordre Bildøy i Fjell kommune. 

 Rådgivende Biologer AS, rapport 1256, 16 sider. ISBN 978-82-7658-712-8 

 
 

Rådgivende Biologer AS har på oppdrag frå Opus Bergen AS utført ei enkel kartlegging med 

verdivurdering av marint biologisk mangfald på Nordre Bildøy i Fjell kommune. Dette skal nyttast i 
samband med utarbeiding av ein områdeplan for Nordre Bildøy. Feltgranskinga vart utført 19. 

september 2009. 

 
Kommunedelplan for Nordre Bildøy 
 

Fjell kommune har i samarbeid med Opus Bergen og Lie-gruppen AS, starta opp planarbeid for å 
avklare framtidig arealbruk på Nordre Bildøy. I dag er Nordre Bildøy eit område utan rettsverknad , og 

føremålet med planarbeidet er å avklare og konkretisere kva utvikling ein ynskjer for Nordre Bildøy. 

”Visjon Kystby” frå Lie-gruppen AS, er eit initiativ til utbygging av Nordre Bildøy og omfattar ei 

urbanisering av området. Der er det planlagt blant anna om lag 3.000 nye bustader for 5-7.000 
innbyggjarar, næringsareal på 100.000 m

2
 og 1-2.000 arbeidsplassar i området. Det er kun heilt i nord 

på Bildøy at utbyggingsområdet vil ha direkte kontakt med sjøen. 

 
Verdivurdering marint biologisk mangfald 
 

Utvalde litoralsoner på Nordre Bildøy består av hardbotnsfjører som er svært vanleg langs kysten av 
Norge. Hardbotnsfjører er ikkje ein prioritert naturtype og områda har vanleg førekommande artar. 

Verdien av denne naturtypen vert vurdert som liten. 

 

I øvste delar av sublitoralsona var det ein dominans av små og trådforma algar som gav eit noko 
overgjødsla og påverka inntrykk. Det vart imidlertid registrert førekomstar av naturtypen tareskog 

(Naturtype I01), men berre med mindre førekomstar av sukkertare (Saccharina latissima) (I0103).  

Sukkertareskog har i dei seinare år vore i tilbakegang og arten er raudlista i kategori nært truet (NT). 
Leveområde for raudlisteartar i kategorien NT, som er raudlista pga. negativ bestandsutvikling, men 

som framleis er vanlege, har liten verdi. Tareskogsområda ved Bildøy var små, og berre lokalitetar 

med store intakte areal på over 100-500 daa er viktige. Verdien av naturtypen ”tareskog” er difor også 
vurdert som liten. 

 

Det vart registrert eit rikt arts og individmangfald av flora og fauna i litoral og sublitoralsona som er 

vanlege og representative for distriktet. Vanlege artar har liten verdi  
 

 Ei samla vurdering av marine naturtypar og biomangfald gjev liten verdi. 

 INNLEIING OM MARIN FLORA OG FAUNA 
 
 

I strandsona (litoralen) finn ein eit veletablert samfunn av algar og dyr med ulike tilpassingsevner. Dei mest 

dominerande gradientane som karakteriserar strandsona er bølgjer som beveger seg horisontalt med kysten 

og tidevatnet som beveger seg vertikalt med kysten. Tidevatnet fører til at deler av strandsona vert tørrlagt 

to periodar i døgeret, og organismane som skal overleve her må kunne tole tørke. Kor lengje ein blir 

eksponert for luft er avhengig av kvar organismen har plassert seg i fjøra. Samstundes med tørke, vert dei 

og utsette for ulike konsentrasjonar av salt ved til dømes tilførslar av ferskvatn frå regn og elvar. Inne i 

fjordar og på beskytta lokalitetar er ofte det øvste vasslaget brakkvatn, og samansetnaden av algar vert 

påverka av dette. Organismar i tidevassona kan oppleve ekstreme temperaturvariasjonar gjennom eit år, 

med høge temperaturar om sommaren og snø og is vinterstid.  

 

I eksponerte område vil bølgjer ha markert større slagkraft mot kysten enn i beskytta områder, og desse 

ulikskapane i bølgjekraft er avgjerande for kva flora og fauna ein finn i tidevassona. Då organismane har 

tilpassa seg fysiske faktorar i ulik grad, kan ein observere ei tydeleg sonering i strandsona. I tillegg vil 

påverknad frå lystilgang. sedimentering, næringssaltar og botnsubstrat vere avgjerande faktorar for denne 

soneringa av organismar. Brunalgar har den mest tydelege soneringa med eksempelvis sauetang (Pelvetia 

canaliculata) øvst, spiraltang (Fuscus spiralis), grisetang (Aschophyllum nodosum) og sagtang (Fucus 

serratus) i rekkefølgje. Det er ikkje berre fysiske faktorar som er viktige for  utforminga av strandsona. 

Interaksjonar mellom flora og fauna vil og vere med på å forme strandsona. Organismar konkurrerar med 

kvarandre om plass og gode lysforhold i dei ulike sonene, samt at predasjon og herbivori er viktig for 

samfunnsstrukturen.  

 

MAKROALGAR I FOKUS 
 

Ei auke i sjøtemperaturar og næringstilførslar har ført til eit større fokus på makroalgar den siste tida. 

Introduserte makroalgar som har etablert seg langs Noregs kyst er godt kjend, der nokre eksempel er 

japansk drivtang (Sargassum, muticum), rødlo (Bonnemaisonia hamifera), gjevltang (Fucus evanescens) og 

østerstyv (Colpomenia peregrina). Skipsfart, ballastvatn eller sekundær spreiing frå naboland har vore 

årsaka til etableringa av desse algane i Noreg (Gederaas mfl. 2007). Det er i hovudsak temperaturen i sjøen 

som avgjer den geografiske utbreiinga til makroalgar. Ein har sett førekomstar av meir varmekjære og 

sørlege artar som truleg er ein effekt av temperatur, der nokre eksemplar er japansk sjølyng 

(Heterosiphonia japonica), Hypoglossum hypoglossoides og Haraldiophyllum bonnemaisonii (Husa et al. 

2007).  

 

I 1984 registrerte ein dei første funna av japansk drivtang i Skagerrak i Sør Noreg (Rueness 1985). Arten 

høyrer opphavleg heime i Japan og nordaust-kysten av Kina. Denne algen ser ut til å kunne vekse der andre 

fleirårige brunalgar ikkje kan, som til dømes i bukter på sand, skjel og småstein. Japansk drivtang har ein 

betydeleg vekst i antal og utbreiing og kan fortrenge andre artar. Ein økologisk risikovurdering tilseier at 

japansk drivtang er vurdert til å utgjere ”høy risiko” (Ra (i), Rb (ii)) i følgje norsk svarteliste for framande 

artar. Japansk sjølyng spreier seg også raskt og er  vurdert  til å utgjere ein høg risiko.  

 

Populasjonen av sukkertare har hatt ei tydeleg minke dei seinaste åra, særleg  på kysten av Skagerrak og i 

deler av Rogaland og Hordaland, og årsaka er uklar, men ein trur at klimaendring med høg sjøtemperatur 

saman med eutrofiering kan ha vore årsak til plutseleg, regional sukkertaredød. Ein har observert at 

sukkertaren i mange tilfeller er erstatta med trådforma algar. Trådforma algar er eittårige og hurtigveksande 

algar som blomstrar sommarstid, og store mengder trådalgar og spesielt sterk groe av grøne og brune 

påvekstsalgar er som regel en indikasjon på overgjødsling.   

 

Tilførselsberekningar syner ein merkbar auke i menneskeskapte tilførsler av nitrogen og fosfor til 

Hardangerfjorden og støttar sannsynlegheita for at overgjødsling saman med høg sjøtemperatur, er årsak til 

den dårlige vegetasjonstilstanden i Hardangerfjorden (Moy, et al. 2008). Samstundes syner ei undersøking 

av tang- og tarebestanden i Hardangerfjorden i juni 2008 at lite har endra seg sidan 1950-talet då 

tilsvarande undersøkingar vart gjort. Som på 50-talet vart det funne sukkertare heilt inne ved Eidfjord, og 

til dømes ute ved Omastrand var det ganske mykje av denne taren. Også fingertare vart funne i dei same 
områda som før. Dei største endringane er at det blei funne japansk sjølyng og meir av grønalgen 

tarmgrønske enn på 50-talet (Sjøtun & Husa 2008).  

KOMMUNEDELPLAN FOR NORDRE BILDØY 
 

 

Fjell kommune har i samarbeid med Opus Bergen og Liegruppen AS starta opp planarbeid for å 

avklare framtidig arealbruk på Nordre Bildøy (figur 1). For området merka ”KPD1 Bildøy” skal 
planarbeidet avklare kva utgreiingar som må gjerast for å sikre ei teneleg utvikling som framtidig 

utviklingsområde, koordinert med tettstadutviklinga på Straume (Visjon kystby) og utbygginga av 

Sotrasambandet.  
 

 

 

 

 

 

 

Figur 1: Utsnitt av 

kommuneplanen sin arealdel 2007-

2018. Områdeplan for det kvite 
området på Nordre Bildøy skal 

utviklast. 
 

 
”Visjon kystby” frå Lie-gruppen er eit initiativ til utbygging av Nordre Bildøy. Det er mogleg med ei 

urban utvikling med ca 3000 nye bustadar for 5-7000 innbyggjarar, næringsareal på 100.000 m
2
 og 

infrastruktur som er samanfallande med det kvite området i arealplanen (figur 1). Det er kun heilt i 

nord at utbyggingsområdet vil ha direkte kontakt med sjøen.   

 

  
 

Figur 2. Venstre: ”Kystbyen” sine urbane element sett i samanheng. Henta frå illustrert 

Visjonsprosjekrt, Liegruppen AS. Høgre: Utbyggingsområdet som vil ha direkte kontakt med sjøen. 

METODE 
 
Ved gjennomføring av denne enkle granskinga for marint biologisk mangfald, er det utført grov 

kartlegging ved to utvalde stasjonar på Nordre Bildøy 19. september 2009, og metoden for vurderinga 
følgjer i høve til Statens Vegvesen sin Handbok 140. Den legg opp til at konsekvensutredningar skal 

utførast etter ein standard tretrinns prosedyre som er felles for alle fagtema.  

 

OMRÅDESKILDRING MED VERDIVURDERING 
 

Her blir området sine karaktertrekk og verdiar beskrive og vurdert så objektivt som mogleg i høve til 
føreliggjande veiledarar og handbøker for marine naturverdiar. Denne rapporten omhandlar berre 

trinn 1 Registrering og vurdering av verdi i denne prosessen. Fjell kommune har og kartlegging av 

naturtypar etter DN-handbok 13 (Moe 2003). Verdien til eit område blir fastsatt langs en skala som 
spenner frå liten verdi til stor verdi, og ”verdi” angjev ei vurdering av kor viktig eit område eller miljø 

er med utgangspunkt i nasjonale mål innad det enkelte fagtema (tabell 1). 

  

 
Tabell 1. Verdisetting av naturmiljø etter handbok 140 (Statens vegvesen 2006). 

 

 Liten verdi Middels verdi Stor verdi 

Marine 

naturtypar/ 

vegetasjon 

 Område med biologisk 

mangfald som er 
representativt for 

distriktet 

 Naturtypar med 

verdi B eller C etter 
DN-handbok 19 

 

 Naturtypar med 

verdi A etter DN-
handbok 19 

 

 

Marint arts-  

og individ-

mangfald 

 Område med arts- og 

individmangfald som 

er representativt for 

distriktet 

 Leveområde for artar i 

kategorien NT på den 

nasjonale raudlista 

som er raudlista pga. 
negativ bestands-

utvikling, men 

framleis er vanlege 

 Område med stort 

artsmangfald i lokal 

eller regional 

målestokk 

 Leveområde for artar 

i dei lågaste 

kategoriane på 

nasjonal raudliste og 
relativt utbreidde 

artar i kategorien 

sårbar (VU) 

 Område med stort 

artsmangfald i 

nasjonal målestokk 

 Leveområde for artar 

i dei tre strengaste 
kategoriane (VU, 

EN, CR) på nasjonal 

raudliste 

 Område med mange 

raudlisteartar 

 

Grunnlaget for verdisettinga byggjer for det meste på ulike handbøker utgitt av Direktoratet for 

naturforvaltning (DN-handbok 13 – kartlegging av naturtypar og DN-handbok 19 – kartlegging av 

marint biologisk mangfald).  
 

 

Verdi for marint biologisk mangfald 

Liten                    Middels                          Stor 
 ---------------------------------------------------------- - 

Eksempel                   

MARIN KARTLEGGING 

 
Det vart utført ei gransking av litoralsoner og sublitoralsoner på Nordre Bildøy den 19. september 
2009, som omfatta semikvanititativ kartlegging av flora og fauna.  Dette gjeld to utvalde stasjonar, st. 

1 ved Kyrkjesundet på nordsida av Nordre Bildøy og st. 2 ved Søra Apalvika. I høve til NS-EN ISO 

19493:2007 ”Vannundersøkelse - Veiledning for marinbiologisk undersøkelse på litoral og sublitoral 

hardbunn”, skal ein kontrollere flest mogleg naturlege tilhøve som kan påverke samfunnet i 
strandsona. Ulike parametrar bør registrerast, mellom anna bølgjeeksponering, substrattype, 

himmelretning og hellingsvinkel (tabell 5).  

 

 
 

Figur 3. Oversikt over dei to stasjonane utvalde for semikvantitativ kartlegging av litoral og 

sublitoralsone på Nordre Bildøy 19. september 2009. 

 
Ved semikvantitativ gransking i litoralsona vert det på kvar stasjon lagt ut eit tau med ei horisontal 

breidde på 8 m, og granskingsarealet skal vere minst 8 m
2
. Fastsittande makroalgar og dyr (> 1 mm) 

vert granska ved å registrere antal artar og dekningsgrad etter ein 4-delt skala for kvar art (tabell 4). 
Mobile dyr og større fastsittande dyr vert angitt i antal individ, medan algar og mindre dyr vert angitt i 

prosentvis dekningsgrad. Granskingane i litoralsona blir utført ved lågt tidevatn. Dersom ein art ikkje 

lot seg identifisere i felt, tek ein prøvar for seinare identifikasjon ved hjelp av lupe eller mikroskop.  

 
Ved semikvantitativ gransking av sublitorale forhold vert det i større grad utført fridykking ein fast 

strekning langs strandkanten med ei horisontal breidde på 8 m,  der ein registrerar makroskopiske og 

fastsittande algar og dyr i 0-3 m djup. I tillegg til artsregistrering, vert og førekomsten (mengda) 
anslått etter følgjande 4 – delt skala.  

 

 
 

 

 

100 m 

St. 1 

St. 2 

Tabell 2. Skala brukt i samanheng med semikvantitativ analyse av flora og fauna i strand og sjøsone.  
 

Mengd Dekningsgrad i % (algar og dyr) Antal individ per m
2
 

Dominerande 4 <80 >125 

Vanleg 3 20-80 20-125 

Spreidd førekomst 2 5-20 5-20 

Enkeltfunn  1 <5 <5 

Ikkje tilstades 0 0 0 
 

Dominerande artar og spesielle naturtypar vart fotografert og registrert for kvar lokalitet, samt retning 

og geografiske koordinatar. I tillegg vart hellingsvinkel registrert med nivellerings - utstyr. 

 
Kartlegging av marin flora og fauna vart utført noko seint, men riktig nok innanfor sommarhalvåret.  

Det er viktig at kartlegging vert utført innanfor dette tidsrommet, då det er mange artar som kun 

opptrer på denne årstida, og ein får dermed eit betre bilete av biomangfaldet. 
 

Tabell 3. Posisjonar, himmelretning, hellingsvinkel og substrattype (L =litoralt, S = sublitoralt)  for kvar 

av dei to stasjonane på Nordre Bildøy i Fjell kommune den 19. september 2009. 

Stasjon St. 1 Kyrkjesundet St. 2 Søra Apalvika 

Posisjon nord 60° 21’ 801 60° 20’ 741 

Posisjon øst 05° 05’ 571 05° 05’ 647 

Himmelretning Nordvest Sørleg 

Hellingsvinkel 10-20 ° 30-40 ° 

Substrat (L/S) Fjell/Skjelsand Fjell 

OMRÅDESKILDRING MED VERDIVURDERING 
 

NORDRE BILDØY 

 
Nordre Bildøy ligg mellom Store Sotra og Litle Sotra til Hjeltefjordsystemet, som ligg til 

vassførekomsten Etersundosen i fjordkatalogen. Denne er av typen;”CNs3 = “Beskytta fjord/kyst” i 

høve til inndelinga etter EU sitt vassrammedirektiv, basert på følgjande element:  

• Økoregion Nordsjøen  
• Polyhalin >30 ‰  

• Beskytta  

• Delvis lagdelt utan stagnerande djupvatn  
• Tidevatn < 1meter  

 

Med unntak av nokre hus ved riksvegen er det ingen fast busetnad på Nordre Bildøy i dag, dog 
strekkjer det seg eit belte av hytter mot sjøen på nordaustsida av Nordre Bildøy.  

 

 

SPESIELLE NATURTYPAR 
 
Av naturtypar  i litoralsona vart det registert hardbotnsfjører ved utvalde stasjonar på Nordre Bildøy. 

Hardbotnsfjører er særs vanleg langs kysten av Noreg og har vanlege førekommande artar. 

Hardbotnsfjører er ikkje ein prioritert naturtype og verdien vert vurdert som liten.   
 

Det vart registrert små førekomstar av naturtypen tareskog (Naturtype I01) som er ein prioritert 

naturtype og gjeld hovudsakleg samanhengande område med stortare (Laminaria hyperborea). 

Produksjon av organisk materiale er veldig høg i tareskogen, med tilhøyrande høgt biologisk 
mangfald. Tareskogen fungerar som skjulestad, oppvekstområde, beiteplass og blir ofte omtalt som 

havets regnskog. På Nordre Bildøy var det kun små førekomstar av sukkertare (I0103) som vart 

registrert. Sukkertareskog har dei seinare åra vore i tilbakegang og arten er raudlista i kategori nært 
truet (NT). Leveområde for raudlisteartar i kategorien NT, som er raudlista pga. negativ bestands-

utvikling, er framleis vanlege. Lokalitetar med store intakte tareskogsområde (> 100-500 daa) er 

viktige, men då det her er snakk om relativt små areal av sublitoralsona, vert verdien av denne 
naturtypen vurdert som liten. 

 

 Ei samla vurdering av naturtypar i litoralsona og sublitoralsona på Nordre Bildøy gjev liten 

verdi. 

 

FLORA OG FAUNA 
 
ST. 1 KYRKJESUNDET 

 

Litoralt  

 
Området for litoralsonekartlegging på Nordre Bildøy ved Kyrkjesundet, er ei nordvestvendt 

hardbotnsfjøre med ein hellingvinkel på ca 10-20 º. I supralittoralsona voks lavarten marebek 

(Verrucaria maura) på store delar av fjellberget nært opp til skogvegetasjonen. Øvst i litoralsona var 
det eit godt utvikla belte av sauetang (Pelvetia canaliculata), følgt av et spredt belte med spiraltang 

(Fucus spiralis). Grisetang (Ascophyllum nodosum) og blæretang (Fucus vesiculosus) danna eit 

spreidd belte i midtre nivå. Blæretang hadde svært mykje blærer og kan vere av  formen F. vesiculosus 
var. linearis. Grisetangplantar var satt med ein del grisetangdokke (Polysiphonia lanosa). Under 

tangvegetasjonen var det store førekomstar av vanleg grøndusk (Cladophora rupestris) og vorteflik 

(Mastocarpus stellatus). Bergveggen var kledd med noko fjøreblod (Hildenbrandia rubra) og 

kalkalgen slettrugl (Phymatolithon cf. lenormandi (vedleggstabell 1). Nedst i litoralsona var det eit 
tynt belte med sagtang (Fucus serratus). Andre registerte artar var blant anna rekeklo (Ceramium 

rubrum s. lat.), raudlo (Bonnemaisonia hamifera) og bleiktuste (Spermatochnus paradoxus).  

 
Faunaen i strandsona bestod av vanleg førekommande artar med ein dominans av fjærerur 

(Semibalanus balanoides), vanleg strandsnegl (Littorina littorea) og albogesnegl (Patella vulgata) 

(figur 4). Andre artar var butt strandsnegl (Littorina obtusata), spiss strandsnegl (Littorina saxatilis), 
sik-sak hår (Laomeda flexuosa) og posthornmark (Spirorbis spirorbis). Tanglus (Isopoda) og 

tanglopper (Amphipoda) vart berre registrert som ”til stades” då det er ein vanskelig og tidkrevjande 

prosess å estimere det verkelege talet. 

 

  
 

Figur 4. St. 1 Kyrkjesundet, litoralt. Venstre: oversiktsbilete av litoralsona  Høgre: nærbilete av 
undervegetasjon beståande av  vanleg grøndusk, vorteflik og slettrugl. Rikeleg med fjærerur, 

albogesnegl og vanleg strandsnegl kan observerast.  

 
 

Sublitoralt 

 
Sublitoralt var det få habitatbyggjande algar som til dømes sagtang, fingertare og sukketare. Det vart 

registrert spreidde førekomstar av blæretang, sagtang og enkeltførekomstar av  sukkertare. Det vart 

ikkje registrert fingertare i det heile. Stortare vart heller ikkje registrert, men det kjem av at lokaliteten 

er for beskytta til at den kan trivast der. Det er vanleg at ein finn habitatbyggjande algar som 
dominarar med ein tydeleg undervegetasjon. Her er tilfellet at undervegetasjonen dominerar med 

spreidde førekomstar av større algar. Fjellbotnen var fullstendig dekka av små algar og trådforma 

algar. Krusflik var satt med raudlo, vanleg grøndusk, grøndusk (Cladophora sp.), og piperenseralge 
(Cladostephus spongiosus) på ein slik måte at ein ikkje såg krusflik før ved nærare inspeksjon (figur 

5). Det var tydeleg at trådforma algar overgrodde eller erstatta større algar og dette gav eit overgjødsla 

og påverka inntrykk. 

 
Inni mellom var det store steinar med eit dekke av den skorpeforma raudalgen vorterugl 

(Lithothamnion cf. glaciale). Det var generelt spreidd tangvegetasjon på større lause steinar. Andre 

artar som vart registrert var bleiktuste, gaffelgreina havpryd (Calliothamnion corymbosum), teinebusk 
(Rhodomela confervoides), kransrøyr (Chylocladia verticillata), perlesli (Pylaiella littoralis), martaum 

(Chorda filum), japansk sjølyng (Heterosiphonia japonica), tvebendel (Dictyota dichotoma) og 

tangdokke (polysiphonia fibrillosa).  
 

Faunaen bestod av vanleg førekomande artar med dominans av fjærerur, membranmosdyr 

(Membranipora membranacea),  E. pilosa og posthornmark. Det var spreidde førekomstar  av blåskjel 

(Mytilus edulis), kolonisekkedyr (Botryllus schlosseri, B. leachii), strandkrabbe (Carcinus maenas) og 
ishavsstjerne (Marthasterias glacialis).  

Figur 5. St.1 Kyrkjesundet, sublitoralt. Øvst: ser ein bileter over fjellberg som er dekka av raudlo, 

grøndusk og krusflik, med enkelte individ av blæretang og sagtang.  Nedst t.v. syner større steinar 

som er dekka av vorterugl, samt spreidd tangvegetasjon. Nedst t.h. syner biletet sukkertare med 
mykje epiflora og epifauna.   

 

 
ST. 2 SØRA APALVIKA 

 

Litoralt 

 
Området for litoralsonekartlegging på Nordre Bildøy ved Søra Apalvika, er ei sørleg vendt 

hardbotnsfjøre med ein hellingvinkel på ca 30-40 º. I supralittoralsona voks lavarten marebek på store 

delar av fjellberget nært opp til skogvegetasjonen. I motsetnad til stasjonen ved kyrkjesundet var det  
ingen førekomstar av sauetang eller spiraltang øvst i litoralsona. Dette kjem av at litoralsona er bratt 

og mogleg noko meir eksponert. Tangbeltet ved Søra Apalvika var eit relativt smalt belte av grisetang, 

blæretang og sagtang (figur 6). Sagtang dominerte nedste del av tangbeltet. Tangdokke vart også her 

funne på grisetang, i relativt store mengder. Under tangvegetasjonen var det spreidde førekomstar av 
vanleg grøndusk, krusflik  og vorteflik.  Bergveggen var kledd med noko fjøreblod og kalkalgen 

slettrugl (vedleggstabell 1). Andre artar var blant anna rekeklo og greina tarmgrønske (Ulva 

compressa). 
 

Faunaen i strandsona bestod av vanleg førekommande artar med ein dominans av fjærerur, vanleg 

strandsnegl og albogesnegl. Andre registrerte artar var butt strandsnegl, strandkrabbe og vanleg 
korstroll.  Tanglus (Isopoda) og tanglopper (Amphipoda) vart registrert som ”til stades”. 

Figur 6. St. 2 Søra Apalvika, litoralt. Venstre: oversiktsbilete av litoralsona . Høgre: nærbilete av 

bratt litoralsone med førekomstar av blant anna fjærerur, grisetang, blæretang og  vanleg grøndusk. 

 

 

Sublitoralt 

 
Sublitoralt var det få habitatbyggjande algar som til dømes sagtang, fingertare og sukketare. Det vart 

registrert spreidde førekomstar av blæretang, sagtang og sukkertare. Enkeltfunn av fingertare vart 

registrert.  Stortare vart ikkje registrert, men det kjem av at lokaliteten er for beskytta til at den kan 

trivast der. Som ved kyrkjesundet var det også her tilfellet at undervegetasjonen dominerar med 
spreidde førekomstar av større, habitatbyggjande algar. Fjellbotnen var fullstendig dekka av små algar 

og trådforma algar (figur 19). Det var tydeleg at trådforma algar overgrodde eller erstatta større algar 

og dette gav eit overgjødsla og påverka inntrykk. Ein kan nemne artar som krusflik, rekeklo, krasing 
(Corralina officinalis), bleiktuste, gaffelgreina havpryd, teinebusk, kransrøyr, perlesli, martaum, 

japansk sjølyng, tvebendel og tangdokke. Inni mellom var det store steinar med eit dekke av den 

skorpeforma raudalgen vorterugl. Det var generelt spreidd tangvegetasjon på lause steinar.  
 

Faunaen bestod av vanleg førekomande artar med dominans av fjærerur, membranmosdyr,  E. pilosa, 

posthornmark, parallellogram sekkedyr (Corella paralellogramma) og langhals sekkedyr (Clavelina 

lepadiformis). Det var spreidde førekomstar  av blåskjel, kolonisekkedyr, strandkrabbe, vanleg 
korstroll og Crisia eburna.  

 

 
På Nordre Bildøy vart det registrert eit rikt arts- og individmangfald som er representativt for 

distriktet. Sublitoralt er området prega av ein dominans av små og trådforma algar. Det vart registrert 

små førekomstar av sukkertare på begge stasjonar som i dag er ein raudlisteart (nær truet, NT). 

Leveområde for artar i kategorien NT på den nasjonale raudlista, som er raudlista pga. negativ 
bestands-utvikling, er framleis vanlege. 

 

 

 Ei samla vurdering av flora og fauna i litoral og sublitoralsona på Nordre Bildøy gjev liten 

verdi. 

Figur 7. St.2 Søra Apalvika, sublitoralt. Øvst t.v. ser ein bilete over fjellberg som er dekka av små 
algar og trådforma algar som raudlo, rekeklo, grøndusk, tvebendel og krusflik. Øvst t.h. rekeklo som 

dekkjer store delar av sukkertare. Nedst: syner bileta sukkertare med mykje epiflora og epifauna.   

 

 
Ei oppsummering av verdiar for marint biologisk mangfald visar at det samla sett vert vurdert å ha 

liten verdi for naturtypar, biologisk mangfald og raudlisteartar.  

 
Tabell 4. Oppsummering av verdiar for marint biologisk mangfald. 

 

Tema 

Verdi  

           Liten                                         Middels                                        Stor 

Naturtypar ----------------------------------------------------------------------------------------------------- 
                                  

Flora og fauna  ----------------------------------------------------------------------------------------------------- 
                                 

Raudlisteartar ----------------------------------------------------------------------------------------------------- 
                                 

Samla  ----------------------------------------------------------------------------------------------------- 
                                 

VEDLEGGSTABELL 
 
 

Vedleggstabell 1. Oversikt over makroalgar og makrofauna (>1 mm) funne ved litoral og sublitoral 

gransking for dei to utvalde stasjonane ved Nordre Bildøy 19. september 2009. Prøvetakinga dekkjer 

generelt eit samla botnareal på 8 m²  i litoralsona. Prøvetaking og artsbestemming er utført  av M.Sc 
Mette Eilertsen . 

+ Artar som vart identifisert i ettertid eller kun registrert som tilstades i felt. 

 

Taxa 
Litoralt Sublitoralt 

St. 1 St. 2 St. 1 St. 2 

Verrucaria maura (lav) + +   

CHLOROPHYTA - grønalgar 

Ulva compressa  1 1 1 

Ulva lactuca   1  

Cladophora rupestris 3 3 3 2 

Cladophora sp.  + 1 1 

Codium ssp.  fragile   1  

RHODOPHYTA – raudalgar 

Hildenbrandia rubra 2 2   

Chondrus crispus  1 3 3 

Mastocarpus stellatus 2 2  + 

Ceramium rubrum s. lat. + 1 3 3 

Ceramium cimbricum   + + 

Ceramium diaphanum   + + 

Polyides rotundus   2  

Corralina officinalis   2 3 

Lithothamnion cf. glaciale   3 3 

Phymatolithon cf. lenormandii 3 3   

Polysiphonia lanosa 1 2-3 +  

Polysiphonia fucoides  +  + 

Polysiphonia fibrillosa   + + 

Polysiphonia elongata    + 

Heterosiphonia japonica   + + 

Rhodomela confervoides  + 1 1 

Chylocladia verticillata   1 2 

Callithamnion corymbosum   + 2 

Bonnemaisonia hamifera +  3 3 

PHAEOPHYCEAE – brunalgar 

Pelvetia canaliculata 3    

Fucus spiralis 2    

Fucus vesiculosus  3 2 2  

Aschophyllum nodosum 3 2   

Fucus serratus 1 2 2 2 

Laminaria digitata    1 

Saccharina latissima   2-3 3 

Pylaiella  littoralis   1 1 

Ectocarpus siliculosus   +  

Spongonema tomentosum    + 

Sphacelaria cirrosa    + 

Elachista fucicola  2   

Chorda filum   1  

Spermatochnus paradoxus +  2 2 

Cladostephus spongiosus  1 + + 

Dictyota dichotoma   1 3 

FAUNA - dekning 

Membranoptera membranacea  + 2 2 

Electra pilosa  + 2 2 

Crisia eburna    + 

Mytilus edulis 3 1 2  

Mytilus edulis juv  + +  

Semibalanus balanoides 3 3 3  

Spirorbis spirorbis 2 2 3 3 

Botryllus schlosseri   2 1 

Botryllus leachii   1 1 

Obelia geniculata    + 

Laomeda flexuosa 2 2   

FAUNA – antal 

Littorina littorea 3 3 1  

Littorina obtusata 2 1   

Littorina saxatilis 1    

Patella vulgata 3 3 1  

Clavelina lepadiformis    2 

Corella parallellogramma    2 

Ascidia virginea    1 

Pagarus sp.   1  

Carcinus maenas  1 1  

Asterias rubens  1 1 1 

Marthasterias glacialis   1  

Sycon sp.     1 

Isopoda indet + +   

Amphipoda indet + +   

 

 


